
Uye’kan

Ni pimiljunda ya’a uti kik’ajna’tanet ang, t'ok ni a
tik’e’ achén ni chad’il tsik i t’ok tsikt’an muk’, tubd
ayina’tan kache’ tusu ni k’ajalin ta pipi’ yebejo),
ka” ané, ya’an tiki machka yo ukine’o utsike’ i
uts’ibin ut’an. Ni pimiljunda jintubd ni médulu
Kitsike’ i kits’ibin tikt’an. Tinxinad yokot'an.

Ta ni k’imbitada ajupkijo’ k’en tsikjo’ ta

otrojo’ t’an ko yole’ unp’e woyk’ajalin ta kuxle
taki na’kajla, k’a tubd, tuyak’o ni testujo’,
ayina’tan kache’ ukuxlan i nukuxulejo’, t’ok ni
uye’e’ubajo’tupinte’ naj ki’'najo’ ta na’kajo’.

HY testu jin: ono’ts’aykinte, ayina’tan, ts’qjijo’,
testujo’ tach’e’ ak’ajalin, ono’t’an, ka’jini, ka’jini,
ka’jini.

Kilbenet t’'oko’ ke’ apak’in tsike’ jimba
pimiljunda, tubd ka’ jini uch’e’ ato’esan se’ na
nikin ati’ ke’ k’int jink’in ta’ tsike” unp’e testuy, i
uch’e’ ak’ine’ tubd ke’ akine’ ats’onin ni puntujo’
i awi’ben utono koyolin na t’an jink’in ta’ tsike’la;
t’ok jindaba, axé ach’e’kache’ ts’ibi ni t’an tubd
achen unp’e tsik uts ta’ yokot’an.

jAkilbénet t’'oko’ ka tsupsén uts na cheraqj tsik!



Ni t'u’ ta Ixmali’™*

Kikinintdn k’en tikinti’a
benodn ts’ita’ ja’,

benonla tubd kuch’en
tamd unp’e sisik ch’okt’u’.
Benodnla tubd kuch’en
tan unp’e wolo’ ch’okt’u’,
wold ka’ na xik’ti’jo’
kipitsil Ixmali’.

Ts’ib, k’ay i uk’iyi: Marcelo Cupul Rosado
Ajsuti’t’an: Isaias Herndndez Isidro

*INDEMAYA. Ydax ketlamil maaya k’aay. Disco producido por
el Instituto para el Desarrollo de la Cultura Maya del Estado

de Yucatdn (INDEMAYA), edicion 2003.

Mut ajchojo

Mut t'ok uchichik chinpam
tinxin ni te’é
uk’ay na patdn uxé tino’dn.

Ubutsesan ayich’jo’ ni ik’
tuyak’o ni mutjo’ ixkanorajo’;
tuluk’u” ubisdnjo’ chichik yentax,
na pitjuto’ jin jot’'omjo’ ta k’ak.

Tantamd bo’oyjo’ machtojo’ tubad te’jo
achénjo’ awotot tubd apixan.

Ajsuti’t’an: Isaias Hernandez Isidro

*Adriana del Carmen Lépez Sdntiz. Jalbil k’opetik. Palabras tejidas, Chiapas,
CELALI, 2005, p. 57.

Untd na’ ixmaya*

Ts’e’e, ts’e’e, uyuk’e ni ch’ok;
tse’e, ts’e’e, uxé ukinintanjo’;
ts’e’e, ts’e’e, kdne awd ch’ok;
ts’e’e, ts’e’e, kile’ ke’ oni akinintan jits’o.

Untd na’ ixmaya jink’in uyubin

ko yuk’e uch’ok, ke ukinintdn ch’a’q,

uxé ukinintdn, umek’e’, uts’uts’in, uyi’bén ubuk’a
i t’ok ch’d’iljin utik’e’ uk’iye’.
Ts’ib, k’ay i uk’iyi:
Wilfrido Dzul Tzakun
Ixsuti’t’an:
Bartola May May

Ni choj*

Ya’atén tan kichoj,
ya’aton kik’¥nesdn;
sankitisi ixim

tubd achén apa’wai.

Sankitisi, sankitisi,
sankitisi ts’ita’ bek’;

kitisi tubd ke’ ané
ak’uxe’ juch’u’ bek’,

kitisi tubd ke’ ané ak’uxe’
juch’u’ bek’.

Ajsuti’t’an: Isaias Herndandez Isidro

Ch’o’olkad’

Kuxulon tan tikiwka’, kika’ tich’o’o, yd’i upojlinte kichoj
unp’ela’u. Akipik’i kipa’” ardnxax i kipa’ ja’as, kit’ok
utiklénon tipik’¥, uné ukinintdan pik’i upa’ seboyin i upa’
pinya, tan kika’t’'oko’. Kich’oko” oni ukini ni patdn ta ni
jamile’, ya’u kinintan pik’i cha’tek uxtek ich i upa’ oj.
T’ok jini ki k’'uxndnt’oko’ i kuxudlont’oko’ ch’a’a kijin ta
kik’¥nesdant’oko’ tan kika’. Ka’jini ni kuxle ta machka
kuxdlont’oko’ tan ni kajda.

Uts’ib: Pascual Sanchez Gémez
Ixsuti’t’dn: Bartola May May

Untua ixok ixchok’™

Ixkata pinkibi tan ufa’milia tsotsil. Tt k’inba ixchok’uné i uk’eche’
tich’imyaj, peru ak’¥ba, kua’ti’'uk’a, uch’e’ uchen chant uts i unikinuba
sin tiklayd. Ufa’milia machyojo’, uts’ibajtesdn, uk’ajti’i utsimséno’
jinuk’a uyiktujo’ ti chimo t’ok jits’o tan unp’e noj kol otot. Ixkata uné
usakin kache’ kuxlek t’ok utiklaya untu ixnits’ila, peru ufa’milia, yojo’
utsimséno’ t'ok jits’o. Ixkata uchikilchenuba t'ok ufa’milia, peru yad’iba
uk’ajti’ii bixik ta ni pan ka’da.

Ajsuti’t’an: Isaias Hernandez Isidro

= ._ *Maria Rosenda De la Cruz Vézquei E:
Reflejo y vida de nuestras palabra
Chiapas, CELALI, 2004, p



Ixjelnok’jo’™

T’ok uk’¥ ni yokixok ujele’ ni k’ajalin ta
unoxi’papjo’ tubd ni upik kaj.

T’ok uk’ajalin nixch’upim ujele’ ni chichik ch’ajdan
ni pixdn; nu tisen oni, ti yiyix ch’ajan; ni ch’ijkiban,
ti chikwdk’en ch’ajanjo’.

Ujele’ pulén ch’ajan p’ulp’ulné ta untu ch’ok ixok, sijkusén ch’ajanjo’ ni

p’ulp’ulné ta untd ixch’upim.
Ni pipiy k’in uyoche t’ok sisikné tu yak’ojo’ ta cha’tu ixiko’ i uyute t’ok
unejo’ ni t'ibo bajka ni cha’jo’p’e t’ok uxp’e ximbili’ ta uxupiba.

Ajsuti’t’dn: Salomé Martinez de la Rosa

*Ruperta Bautista Vazquez.
“Bordadoras”, en Vivencias,
Chiapas, CELALI, 2004, p. 78.

Ixdeli’™

Che’ Ixdeli’ ubixé t’ok otroj,

aki ts’ik’bén upat ti ka’ i ti nab’;
che’ tinab’, tan unp’e juku’ ta jo’ydn,
che’ tika’, tan unp’e tamilpulma tubd ajwasom. (Cha’pets’)

| che’ k’otikon tichimo tipatdn

i che’ kibe’ta ko’lik tan te’ejo’,
Ixdeli’, t’ok kinoj Papla kik’atbénet
ke’ t’ok ajutjo’ xiket awu’tanon.

Che’ Ixdeli’ yolin xik kit’ok,

che’ Ixdeli’ xik kiixik,

xe kimimbén unp’e upuyil pik

tubd kibisdn tan unp’e ximbili ti kotot.

Ajsuti’t’an: Salomé Martinez de la Rosa

Kitsike’ i kits’ibin tikt’an. Tinxina yokot’an

*http://usuarios arcys.es/Juancho/Letras/Adelita.html, consulta realizada el 2 de junio de

2005, a las 14:30 hrs. (Arreglos y adaptacion: Juancho Ruiz/Pentamusic.)

Vk’ajalinjo’™

Uyilkdn che’ abixé tan unp’e bij i ubo’an ajin, mach uts ach’e¢’aba ti’bij,
k’a uch’e’ ubisdnet ni pixdno’, jinuk’a k’ini ke ka’ti chinjo’p’e p’isém
tama biling, k’a ya’i uxé ukinintdnet uyumjo’ ni te’e.

Mach uts t’ibik ni telémjo’ tan te’ ardnxaxjo’, k’a uch’ok yilé
ujuttsajilajo’.

Mach uts ajule’ kua’chichkajini tama ni ch’en, k’a jink’in chimiketba
ané axé ti jake apa’sen.

Ajsuti’t’dn: Isaias Herndandez Isidro

=

r‘, A 7 o
*DGEl. Libro de literatura en lengua maya de Campech o, ¥ el
Quintana Roo y Yucatan. Primaria, Direccion Genergl
de Educacion Indigena, primera reimpresion,
2004, p. 28.

Vk’ajalinjo’™

Uyilkdn ke mach uts ke’ untu télom uk’uxe’ ni ok na’piyo’, kK’a jink’in
lotojakba uxé ulachin unojna’.

Untu yokixch’ok mach uts uk’uxbé ujuttsajilajo’ ajwaku’, ka’ ni
ja’asjo’, abin i waya, machka k’otik uk’uxe’ba, jink’in no’akba, uxé tipase
ajwaku’ uch’okjo’ jink’in pinkibak. Jinuk’a, ni ujuttsajilajo’ ajwaku’ se’
ajt’ibil yebejo’ uch’e’ uk’uxe’jo’.

Ni ajyebe yuyi ke sis uk’¥ mach uch’i unats’in bajka mu’u tsajkdan
ni ajchikire’, k’a mach uxin ti tak’an uts, uxé ti ko’lan tik’im.

Ajsuti’t’an: Isaias Hernandez Isidro

-~ *Santiago Dominguez Aké.
iko’'ob maya wiiniko’ob ku yuuchul.
Maya dziibo’ob bejla’e, México,

IN, DESOL,‘ 17 vy 18. d

K'uxpusik’a i tijwaj*

Jink’in untd p’i’ ajlo” mix k’'ux upusik’a, machyo alds ni’ k’'uxndn,
ukinintan unp’e yqj ke jin uné ni ajlumbrisjo’. Jin uyi’bénet, i jink’in
kikinintdnla ni ajlumbrisjo’ k’a akik’uxe’la upete ki'tdko’ i k’a akik’uxe’la
asukarjo’, che’ mach kdla ni yajda, akixé ts’ikilinkibala t’ok uyi’ ni
pasote.

Uyute t'ok unp’e litru ja’, ya’i uxé ti chipkdn cha’jop’e minutujo’ i
kuantd chipmi uyuch’kdn unp’e basu upete k’injo’ najtiki ke k’'uxndket;
uyuch’kdn unp’e semanaj. Che’ k’otiket atsupsen awuch’en unp’e
semanaj, naj lumbrisjo’ uxupd tamad pusik’a.

Uts’ib: Juan Ndnez Lépez
Ajsuti’t’dn: Isaias Herndndez Isidro

*Elisa Ramirez Castaneda (compiladora). Creencias, dolencias y remedios,
México, CONAFE, 2001, p. 42. (Coleccion Hacedores de las Palabras)




Najdjo

Kichinikibd tamad ajutjo’,
kats’i uydts’u ati’,
ki tusikiba t'ok ané.

P’ixén tan ni najq,

ma’chich ni’ anet, ma’chich ajnét,
oni yili tujit buts’jo’

ta uydjliba ni najgjo’,

jinchichba ajnibd bajka kinu’tdnet,
jinchichba ajnibd bajka anét,
yilonla unte’onla, kinu’tila unp’e ujutja’,
kuch’bila uji’lé.

Kichinikibd tama ajutjo’,
kats’i uydts’u ati’,
kitusikiba t’ok ané.

Uts’ib: Isaac Esaa Carrillo Can
Ajsuti’t’dn: Isaias Hernandez Isidro

Kitsike’ i kits’ibin tikt’an. Tinxina yokot’an

Pitsil ixik ixmaya*

Pitsi uch’ombitd achojo’, jink’in achen tse’né
ak’ajti’bénon uk’ote ni nab’ ti

ka’jo’ ta Kikintana Roo; najutjo’

chiknikdnjo’ ka’ kipixdn, k’a unéjo’

uyik’e’ ch’d’iljin jink’in kichinénet.

Na t’an uyi’bén yilik kimuk’jo’

tij kubinjo’, k’'ochén lemejté tijkak’o.
Jink’in kichinénet, kile’ ke ni panka’
ujibe’uba tijkak’o.

Jink’in até tikch’ejpa, kina’tan

sistondn kok, ajta tikpam, ti

chiktikiw ka’ ni kipdpla K’'in; mach uche,
upéte k’in ko kichinénet pitsil ixik.

Kich’ich’e utits” numsén apitsildn, kisésu
utits’ numsén upitsildn uch’ombitd achojo’.

Kipixdn mach utsikbila uk’ajti’inet.

Uts’ib: Mario B. Colli Colli
Ajsuti’t’an: Bartola May May

*Francesc Ligorred Perramon. Las voces de la escritura. U Mayathanoob Ti Dzib, Mérida,
Yucatdn, Ediciones de la Universidad Auténoma de Yucatdn, 1997, p. 296.

Uk’¥neskan k’uts

Oniba ni patdnjo’ tubad kinintintik ni tak’in ta ni fa’miliajo’ ajtsotsiljo’,
jinchich ta ni munisipiujo’ ta Boske, Simojobel i Huitiupan, uchijo’ patdan
ta pik’ k’uts, jinchich najtikil patdn tubd yinikjo’.

Tuk’ote uk’ini k’''neskdk tubd uch’uch’inte ni tikin yopte’, ni ixiktak
utiklén ujit’okjo’ uch’uch’in i uydkinjo’ ni yopte’jo’ uts tako’ba, ka’jini
uchéno’ patdn unte’jo’ ixik i yinik jimba k’ino’da, k’a jimba k’ino’jini, ajni
ni ch’o’ol ka’.

Ubada tan ni munisipiujo’da, ni najtikil
patdnjo’ jin ni pik’ kafé, ni pik’ ja’as, ka’ tubad
ukinintdnjo’ utak’in; upik’e’jo ixim i bu’u jin ni
najtikil patan tubd kuxliko’ dejde oni k’in.

Uts’ib: Pascual Sanchez Gémez.
Ajsuti’t’dn: Isaias Hernandez Isidro
=0
)

Sijom*

Noxi’pap t’ok uyok simpich okjo’
tiklénon kichén ximbd pan ni ji’tdnjo’,
tubikpdtjo’ ni kuxulé;
ye’bénon kik’ajti’in ni k’ayjo’
ta ni imiyjo’ i ni drpajo’.

Ko kichinen loke mach kichinég,
kats’in loke mach kuts’i,
kinu’tan ni yoko bij

tubd kiximbilesdan ni bono’
k’ajalinjo’.

Noxi’pap ajit’om
ilbénon kache’ kichéktesan ni t’anjo’, ¢
kache’ kijele ni bijo’ t’ok mutjo’;
ye’bénon kimech’in nqjg,
kik’echlesdnkiba t’ok ni muklon bak’itjo’. :

iMach ko6 ko’lakén neba’!

Noxi’pap, itktibénon ni xéjte’ ta k’ajalin!

Ajsuti’t’an: Isaias Hernandez Isidro

*Adriana del Carmen Lépez Sdntiz. Jalbil k'opetik. Palabras tejidas, Chiapas,
CELALI, 2005, p. 35.

Uk’ay kikiji*

Sami kik’iye” kikaj
k’a uné pinkibi
kindjtikil najdjo’

i ni k’in ta ts’ikjo’
uchinijo’ kich’ije.

Ch’u’ul ka’, bajka
kipdpjo’ ch’ijijo’
tupinkibdn ni k’in,
tiki nd’on uchini
ankiron.

Kikaj, ttk numé ta’
iski, ni yixuldn uno’an
tik juto’, i na

bukla nd’on tiki
uye’bonjo’ kibone’.

Sdmi ka’chich kinad’,
nd’on ixjelom i ta’a
kiolo’ kajet, pinkibijo’
kinajtikil bijijo’ t’ok ek’.

Ubada aki na’tdn utsile tubd

kibisdn ak’ib i ni tik’in t’ok kinok’la, i ni

nichte’jo’ ba ti jam
ba uch’akita kinik’, kama’ kina’.

Uts’ib: Agustina Mondragon Paulino
Ajsuti’t’an: Isaias Herndandez Isidro

*Revista México Indigena, nueva época, vol. 2, nim. 5, septiembre 2003, CDI, p. 55.

Ixchimé i ajbok’™

Ajni unpets’ untd yinik ko nu’tubd t’ok ixchimé ko yilbi:

—Ubddaba che’ kixé kibisdnet.

—Mach abisdnon —uyilbi ni yinik.

—Ya’ kisujtiji’in tu jo’ uxp’eldn k’in, ta jink’inté che’ kixé kibisdanet.

Tu sujti tuyotot ni yinik uts’aykibi ujit’ok ke iba ubisdn ixchimé. Nijit’ok
uyilbi:

—Mach uxin ubisdnet, k’a jink’in uchet konoséba ya’anet
najtamiltsuk; i ubada axé asusinaba ajbok’ tubd mach uchénet konosé.

—Uts —uyili ni yinik.

Ususuba. K'oti uxupiba K’in, juli ixchimé i uk’ati kada’an ni yinik.

Uyilbijo’ ke mach’an ya’i.

—Jinuk’a, che’ mach’an najtamiltsuk, ankese’a jinda ni ajbok’ akixé
kibisan —uyili ixchimé.

Ajsuti’t’dn: Isaias Hernandez Isidro

Utik’e’ patanjo’ t’ok ni Pimiljun
tuba ajt’ibila

*Elisa Ramirez Castaneda (compiladar
Cuentos de engano, para hacer reir y fantast/
México, CONAFE, 2001, p.|2

(Coleccion Hacedores de las polob




Ni upixan ixim*

Unpets’ kinoxi’na’ uk’ati:

—iKune kixe kik’'uxe’la? Mach kikinintdla ni ts’ita’ ixim tuba kichénla
waj, tuba k’uxkak.

Jimba k’injo’ jiniba upetejo’ una’tdno’ jinchijba ts’ibajtesaya.

Untd ch’okajlo’ k’oti ya’i i uk’atbi nixch’upim:

—iKdk’a anetla tentenabala? ;Kdine akinintanla?

—Mach kikininta t'oko’ kua’ kikuxe’.

—Mach ani’ na’tdnabala, ik’Hla ni p’et t’ok ja’ ti k'ak i bénla ts’ita’
tan. Jink’in utik’e’ [6kik a wilbénonla b
tubd kikolbén ixim. S ——

Tuts’iktesan jindaba, ni
ch’okajlo’ uch’ikjuluba t’ok upam
tama p’et i uk’ati ke unp’e orqj
uji’benjo’ upam. _ _

| tuji’bejo’ upam ni p’et, ya’an §
tuld t'ok chdp? ixim; ni fa'milia  yioib: Juan Santiago San\i:-x"-k
uchini ke’ ya’an lixtu tubd I$P
juch’kak i utikjo’ waij. \ ol

Utik’e’ patanjo’ t'ok ni
Pimiljan tuba ajtiibila

Kitsike’ i kits’ibin tikt’an. Tinxind yokot’an



Bak’it tija’

Uyile’jo’ ni noxi’jo’ ke’ jink’in machka ubi’tan ti ja’ jimba t¥’
bakitiba, k’a ajta uch’e’ chimik untd che’ mach uts’ikilka se’. Ni
yajda una’tinte jink’in uyi’bénet: tikwd, chichiksi, uchokchimo,
alilnajd i mach ukininta jits’o.

Tuba ts’ikilkak ni yajda k’ini ke tinxin ak’# xik ti ch’imkan ni
ja’ tan unp’e ch’ojbalde bajka xi tibi’'tan, uxé ti ¥binte cha’jo’xim
t’ok cha’xim ixim, cha’jo’xim t’ok cha’xim ich, cha’jo’xim t’ok
cha’xim bu’u i chad’jo’k’e t’ok chak’e yop nichte’.

Mach ka utisén ni ja’ uné uxé ti ch’ujt’an, i jink’in utisén,
ubisdn tuyotot najyaj, ucha’nimchen ch’ujt’an i ujits’e’ unp’e
t’ub ka’ ujits’kan jobén t'ok unts’it p’i'te’ tubd ujo’ben upixdn
ni ajyaj; k’a uts’aykinte ke jink’in ni ajyebe ubi’teskinte,
untud ni upixdn uko’ldan bajka abi’ti, i tubd ts’ikilkak uxé ti
ajti untd ajyebe ke yuyi uts’ikilin ni bak’it.

Uts’ib: Maricela Méndez Vazquez
Ixsuti’t’an: Bartola May May

Ayina’tan kone

Ayina’tan, ayina’tan:

Ka’ti chinjonuntu ixiktak

tan unp’e otot:

jinchich machka uwoyldnubajo’
jinchich nucheno’ t’an.

2Kajini?*

(;ofq1.53 IN)

Ayina’tan, ayina’tan:
Updse tan noj otot,
uyoché tan kosina,
unikin unej

ka’” untd na’piyo’.
Kajini?**

(Js1w IN)

Ayina’tan, ayina’tan:

Isapdn ukinintdn chints’it yok,
tinxin k’in ukinintdn cha’ts’it,
tuyoché k’in ukinintdn uxts’it.
JKajini?* >

CrufIN)
Ajsuti’t’dn: Isaias Hernandez Isidro

*SEP. Espanol. Lecturas. Quinto grado. Primaria. Trigésima cuarta reimpresion, México, SEP,
2004, p. 20.

**www.adivinanzasyacertijos.com, consulta realizada el 17 de junio de 2005, a las 14:00 hrs.
***SEGEY. Na’'ato’ob, K'aayo’ob yeetel a’alajba’alo’ob. Ko'one’ex Kanik Maaya. Mérida, Yucatdn,
Subdireccién de Educacion Indigena del Estado de Yucatdn (SEGEY), 1999, p. 19.



Untu tsuk ajts’ak

Ukinintan k’in, uyilkdn ke ajni untd noxi’na’ ke una’tdn re’i k’ux ujut.
Unp’e K’in utiski ti ch’imkdn untd yinik kochén ts’ak. Ni yinikda jink’in
uyajné uts’ikilin nixch’upim, ut’'umbi ujut t'ok unp’e nok’; i t’ok ujut bik’i,
ni yinik upa’sibi kua’tune i ubisi tuyotot.

Jink’in ts’ikti ni k’in ke ni ixch’upim uxé uyik’e’uba, najts’ak uk’ati
utak’in ke ni ixch’upim uyili ke uxé utoje’, nix ch’upim ma’chich ni’ yoli
utoje’.

Naj ts’ak jink’in uchini ke nix ch’'upim mach ni'yo utojé, ubisi nix
ch’upim tupinte’ naj nojajo’ i uyili:

—Ni ixikda machyo utoje’dn.

Ya'i ni ch’'upim uyili:

—No’6n kilbi ke kixé kitoje’ che’ k’otik uts’ikilinon. Peru enluwar ke
uts’ikilin kijutba, unonoj chok’esdn, k’a jink’into machto uts’ikilomba,
upete kik’imbitaba akilaj chinén i ubada ni’'unp’e kik’imbita mach kini’
chiné.

Ut’ankaj
Ajsuti’t’an: Isaias Herndndez Isidro

Jink’in uk’ojlan ni uj*

Jink’in uk’ojldn ni uj t’ok ni k’uxk’in uyile’o ni noxi’papo’ ke ni ajch’inayjo’
utik’e’o awit k'a uchineno’ ke ni uj mu’uxeé ti xupo. Mu’to xe ti it’o’ndn
naj ch’inayjo’ ucheno’ awit muk’ i muk’ i tan uyawit uyile’o: "Ch’iii, ch’iii,
ch’iii", k’a utiklén ni uj tubd ko ch’e’uba. Jink’in ni ak’t uchinkan pitsi i ni
uj taj chiknikdan k’en ni ajch’inayo’ u ch’ijkibano’, uko’lano’ ch’ijka’ i re’i
ch’a’a ujino’.

Tiki uyile’ kinoxi’papo’ ke’ jink’iin uk’ojlan ni uj utik’e’ ka’ti a laj ocho
ta ak’v i uxé tijilé chimp’e ta isapdn. Jink’in uk’ojpdn, kipete t'oko’
kikinintdn t'oko’ bak’it; naj qjti tij kiji i ni kajo’ nato’ utikleno’ ni uj:
untujo’ utikleno’ ujits’e’o ni kampana, otrojo’ba ubombeno’ uju’ ni
na’bek’et.

Che’ti, mach ko t’oko’ ke’ xdpik ni uj, kipete t’oko’ ko kuxlekon t’oko’
pan ni ka’. Jink’in uch’¢’uba ni uj kipete t’oko’ akiko’lan t’oko’ ch’a’a kijin
t’oko’, ajt’ibilajo’ i ajbik’itajo’, t’ok ch’d’iljin ta patdn.

Ixsuti’t’dn: Bartola May May

*Elisq Ramirez Castarieda (Compllcdoro)
Drigenes y duenos, México, CONAFE, 2001M
(Coleccién Hacedores de las'Palabras)




Ajk’aw i ni p’et”

Untd ajk’aw ukininti k’en tikinti’a, jink’imba se’ uchini unp’e ono’ p’et
tujit ni bardnku.

Yili i k'oti ta bajka’an ni p’et. Ya’i uchini ke’ mach uch’t ujup’e’ uyej
tama ni p’et tubd uyuch’en ni ja’.

—:Kune kichén? —uk’atbuba.

—Sam kuyi —uyili—. Kitulesdn t'ok ji'tun ni p’et qjta ke t'ibik ni ja’;
yd’iba uxé uch’e’ kuch’en.

Ni ajk’aw uyik’i najtiki unp’e ji’tun i ni ja’ t’ibi unts’ita’.

Uyik’i otroj ji'tun i ni ja’ t'ibi otroj ts’itad’,
utik’i uyik’e otroj i otroj ji’tun ajta ke
ni ja’ t’ibi k’en ko ch’i uyuch’en.

—Ajta koch’i kindtan ni ja’ —uyili—
Ubada bdsi xe kinumsén kitikinti’a.

Jina ubin:
Che’ awolin k’en, axé akinintan
jini najtiki chekti ke’ mach uch’i.

Ajsuti’t’an:
Isaias Hernandez Isidro

©oDbjis3 pgny unfjiuig

* SEP. Espanol. Actividades. Tercer grado. Primaria, México, SEP, 2001, p. 100.

Kache’ unutse’uba ni yinik t’ok ni #lik’ijo’

Ida tan ni kajda taj Mayab, bajkd kuxulonla ubada,
jin re’i k’en uts’aji, ka’jin t’ok ukuxlibajo’, k’a no’én kuyi
t’oko’ ke’ k’en ajajti tan ni ch’ojkaj o kajo’ yuyijo’ kache’

ukinintdn ni kuxlibajo’ i kache’ ukinintanjo’ k’a ni ilik’ijo’.
# Ubada xe kits’aykibenetla jimba ts’ajida.

Uyilkdn ke’ tuba atiklén ni ajyebejo’ toxi’jo’, ni ilik’ijo” uchén
patano’, ka’ nawubin, ni ajt’ul up’ikin ni ch’ok ixim; naj toyjo’
uchuye’ ni nok’ ko k’inkdn; ni muto’ uch’uch’ino’ ujutjo’ ni
te’jo’; naj chojo’ usek’e’jo’ ni te’jo tubd ucheno’ uyototjo’ ni
yinikjo’; ni chanjo’ ukiche’jo naj bejukujo’; ni chimay ubisan
t’an otro kajo’; naj ma’jo’ ukinintanjo’ ni bij tubd numik untd
k’'a unejo’ re’i iski; ni ajajkire uye’bén ni bij uts; ni ajtukay
uchiktdn ni ak’+’.

Ka’dajo’ upete ni ilik’ijo” utikleno’ ukuxulejo’ ni
ajyebej’ toxi’jo’, i no’onla tiki uch’e’ kikinintanlajo’
tubd mach cherbintikonla kuad’.

Uts’ib: Javier Cohué Chan
Ajsuti’t’dn: Isaias Hernandez Isidro



Kd’jini pinkibi ni ixikbuch’™

Tan unp’e kaj uk’aba’ San José Buena Bista kuxli untd noj ajtiburdn
ko pete k’in uchén ch’uyu” muk’ i t’ok uch’uyu’ utisén ni ajajti ya’i. Ni
machka unats’imba ulaj k’'uxe’jo’: bitajlo’jo’, bitixokjo’, yinikjo’ i ixikjo’.
Uné mach uchiné ixkdne uné. Unp’e k’in k’oti untu ixik ti’ pitsi, unéba
mach uk’uxi k’a yili t’ok ujut k’en.

Nixchuk’a utik’i uyolin ajtiburdn, ka’jini numi k’en k’injo’ i uchi
umajanlot, ajta ke ajtiburén uk’atibi ke lotojak t'ok uné i unéba up’albi
ke usapiben ut’an. Ya'i lotojijo’ i ukinintijo’ untud ixikch’ok, ni ixikch’ok
pinkibi se’ unik’ ajta iskiba ka’ untu ixik i tsiki se’ unik’ ajta emiba ka’
untd buch’. Ni ixik taj koli uk’aka’ chinén, ka’chich jini uch’i uxikch’ok.

Jink’in ni yok ixok ano’iba, ma’chijto binti uk’aba’, k'a mach yuyijo’ ka
uk’aba’ uyi’beno’. Ajta ke ni ajtiburdn ti tan uk’ajalin uy¥'bén: Ixikbuch’.

Ni k’ino unumejo’, ni ixik i ni ajtiburon chimijo’, uyikti ujuntumajo’ ni
Ixikbuch’. Uné ko’li ti’ tentenuba, jinuk’a uyili ximbilak tamad upete ni
nab’. Dejde jink’in uts’aykinte ke’ jink’in uchinén untud yinikba ujok’e’;
jink’in unats’ino’ba, uch’vtan; k’a bik’ta mach xik ucheno’ laxtima.

| Ajsuti’t’an: Isaias Hernandez Isidro

tuz oanuniinuafigi 2

Elisa Ramirez Castaneda (compiladora). Agua, México, CONAFE, 2001, p. 33.
(Coleccion Hacedores de las Palabras)




Ni yinik i ni ixim

Ukinintan k’en k’in tan unp’e kaj ti nat ajni untd yinik mix mdlu i ke’
mach upuku ni’'unp’e kua’ ni t’ok una’. Upete ni ixim ko k’¥'nilesamba
uch’ujndn i mach usijbe kua’ una’.

Ukininti unp’e ukuartu ts’eje tubd uch’ujndn ni ixim ko k’¥nilesamba.
Upete uchone’. Unpets’ ko na’ uk’atbén ts’ita’ ixim, uné up’alin ke ni
iximba mach jin tubd agjsijinte. Unpets’ ko sijben ts’ita’ i jini usijpemba
jin ni mach uts’ oni axowiyi. Nixch’upim uyuk’ndn, uch’okomesbén
upixdn k’a ni uyajlo’ machyo uyi’bén ni ixim. T+ tsits’ upixdn ko pete k’in
ukinintan ni ixim.

Unp’e ak’¥’ ni yinik uyubi noj k’elin ximba p’ixi i uchini ko
pete ixim uch’i nok’ i ajta uné tiki uch’i nok’ i chimi. Ya’ ko’li
ti chopti ubiké. Una’ unats’i k’a uyubi noj k’elin ximba,
jink’i ujiksi ujut uchini chopka’a uyajlo’; to yajin biké.
Ya’i nixch’upim ko’li uchinén ti tamad uk’ajalin ke ni yajlo’
chimi k’a mach usiji kuad’, k’a mach upukla ni ixim t’ok n¥’intud.

p_

4 =) N 8 2 2
Ut’ankaj

Ixnumsajt’an: Alicia Lucas Garcia
Ajsuti’t’an: Isaias Herndandez Isidro

Kitsikeji kits’ibin tikt’an: Tinxind yokot’an




Pojkuajky, ni Ts’ik ta ik’

Uyile’jo’ ni noxibilbajo’ ajmijejo’, taj yits ta Mejiku, kompets’
ukinintan k’en k’ino” numi unp’e ik’ t'ok unoj muk’. Jink’in ch’ijkibi,
untud yinik bixi ti bilina tubd uch’e’ si’. Tantu ximba k’oti tan unp’e
ajniba ke bada uk’aba’ Pojkuajky, Ts’ik ta ik’, i uchini k’en bijch’ok
chumkajo’ ke mich’ijo’ upa’senjo’ ch’ix tuyak’ojo’. Uyilkan ke mach
ukininta unoklajo’. Ni yinik upekijo’ i ya’iba uk’atibijo’

—Bijch’oketla, ;kine mu’achenla?

—Noxi’pap, jan kichit’oko’ ni patdn ubadaba jinuk’a mu’ kilajpa’sen
t’oko’ ni ch’ix tij kak’o t’oko’.

Ka’anjini uts’aykinte, ke ni yinik sujwini uk’atin:

—| kani ak’aba’la?

—Mach’an kik’aba’t’oko’.

Ni yinik bixi usek’e’” usi’. Tusujti tan kaj uts’ayki ni unu’tayajini t’ok
ni bijch’okjo’. Ubadato ni ajajtijo’ ya’i uts’oninjo’ ke ni bijch’ok jini

| unejo’chich naj ik'ojo’ i ubada uyilkdan ke ni ik’jo” ya’anjo’ kuxujtak.

B Jinchich na numi jimba k’in ke ni ajniba jini uch’i uk’aba’ Ts'ik ta ik’.

Ajsuti’t’an: Isaias Hernandez Isidro

ederico Navarrete Linares (coordinador). Hijos de la primavera.
Vida y palabras de los indios de América, México, FCE, 1995, p. 146.

Ni its’injo’

Ajni uxtu its’injo’; cha’td do nejo’ba re’i malujo’, k’a ukinintano’ untu
uyits’ino’ p’i’ ke’ machyojo’ t’ok. Ump’e k’in ke bixijo’ uchone’o ixim
uye’bijo’ utak’in; ni p’i’ ajlo’uk’atbijo’ kdbala’u uch’ijo’ tak’in.

Unejo’ uyilbijo’ ke’ uchonijo’ ji'tum; ni p’i’ ajlo’ uts’oni i bixi usakinjo’
t’ibilji’tunjo’, ulaj jup’i tan ukoxtal i bixi usubin.

Kile’ ke kinojpapla jini utikli, k’a ni ji’tunjo’ jiniba sutwini orojo’. Ulqj
mimbijo’ upete jini ubisamba. Jink’in k’oti tuyotot uné tiki ubisi k’en
tak’in. Uk’atbijo usikuno’ ke’ kabala’u uch’i jimba tak’in i uné tiki uyii
ke’ uchoni ji'tum; tok’a ke unéba mu’u yile’ tu toja.

Jinuk’a usikuno’ba bixijo’ se’ uch’uch’in ji’tum, peru unejo’ba ni’'untu
mach umimbijo’, i jiniba uk’ak’a’ tsikbad’esijo’. Uyilbijo’ uyits’in ke
jop’ojti’ jini uyilbijo’ba; peru jini p’i’ ajlo’ mach mu’uchen jop’ojti’.

Numi k’ino’, i jini stkuno’” ma’chich uyina’tijo’ kache’ uchi ujits’ino’
jink’in mimbinti jini pipt ji’tunjo’.

Ut’ankaj
Ajnumsajt’an: Mateo Vega Sanchez
Ajsuti’t’an: Isaias Herndandez Isidro




Ni ak i ni ajma’™

Ni noxibilbajo’ uts’eykijo’ ke untu
ajma’ emi tamad unp’e ch’empa’ i
upojliuba t’'ok unp’e ak.

Ajma’ uk’atibi:

—iKa chen wida?

—Ya’anon kisakin kua’ kik’uxe’.
¢l anéba ka sakin?

—uk’ati ni ak.

—No’énba ajulén kiuch’en ja’.

—Uts chich —uyili ak.

Deyad’i uyidi ak ni ajma’:

—Ané, uts anumé kakird balau,
mach ach’aba, cha’ no’énba jaljal
akichen ximba, kobda wilikén kama’
ané achen, utschichti una’tinte
ajnik untu iski.

—Che’ chich —uyili ajma’™—,
ka’anjini kird awd uch’ejchich
kit’tbsenet ta iski.

—Uts’anchich —uyili ak i ak’alin
ch’ajali ujin.

Che’, ni ak at’ibi tupat ajma’ i
awilijo’; bajka ya’anjo’ iskiba, ni ak
uyidi ajma’: i

—T¥ tuj yuts’u apam.
A tsikbili ni ajma’ i uyili:
—Mach ni’ sujwiniket
awile’ dali akik’e’et
ti yilo ti kab.

Ni ak ab#’ti i mani’ uyili

kua’. Deyad’i ke anajyi’'uk’a,
sujwini uyile’ ni ak:

—T¥ tuj yuts’u apam.

A tsikbili ajma’ i uyikti ti yilo
ni ak, ke uxulbi upat; k’achich
unoxi’na’ uchen ts’ak (Oko),
uts’ikilbi.

Jinuk’a ni ak ukinintan ts’its’im
upat.

Uts’ib: Inocencio Dominguez D.
Ajsuti’t’dn: Salomé Martinez de la
Rosa

Utik’e’ patanjo’ t’ok ni Pimiljun
tuba ajt’ibila

*Maria de Lourdes Pérez Granados.
Relatos zoques, México, CONACULTA,
Direccion General de Culturas
Populares, 1997, p. 37.
(Coleccion Lenguas de
México, nim. 17).

Ajk’enk’ajalin i ixtsuk*

Tamd uwiyiba ni ajk’enk’ajalinda ajni untd manab ixtsuk kua’kird uchen
na’amds uk’uxnesanuba t'ok unk’é junjo’ ke uts’ibin ajik’ajalin. K’oti
unp’e k’in ke ni ajik’ajalin mani’ uché tre’et’ok, k’a ni’'unk’e jun mach
uch’t ujapiben ba mach uni’ k’uxe’ ixtsuk.

Deyad’i ke ukajiba, ixtsukjo’ i ajta ajmisjo’, sujni uchinén ke mach |
uchetre’e ujapin ni’'unk’e junjo’, uyili ke uxé uxak’in t’'ok benénu uk’ab
uts’ibi jun k’a chimik ni ch’ok ilik’ijo’. |

Jinba cherayada se’jinchich uts apasi. Dejinba k’in, ni ajk’enk’ajalin
uchitre’e’ uts’ibin upilmijunjo’ ke ukininti tan upam, peru ni manab
ixtsuk mach uyikti uchen.

Uts’ib: Tomas de Iriarte
Ajsuti’t’dn: Salomé Martinez de la Rosa

*Eliana Pérez y otros. Kuko.
Ejercicios de lectura para primaria.
Recopilacion de textos infantiles, México,
Editores Mexicanos Unidos, 2009, p. 8.

Ayina’tan kéone*

Yix ajni ki pinkibdn,
it’obdn uxé kiajtij

i ubada uxoje’ kisistkbukjo’
tubd ubisanon ti chimo.

(s3n)i)

Uts’ibi: José Pino

Ti jamile apinkibon,
kichilén t'ok yiyix kachita,
i machka tak uyu’tandn
mu’ umakaj xot’e’on.
(nAoqgas IN)

Uts’ibi: Carmen Bueno Rubio

=
Al

f ¥

t :

Nunte’ pinkibonla tamad

abe’ta,

no’dn akilotinet i akiuts’inet,

i ya’chich’an k’in ke uyi'bet

yu’pima,

jinkin mach uxin ti ajti ni

alotdaq,

mach uxet ats’eykdn ni ts’qji.
(uiombyiL)

Uts’ibi: Manolo Bernabé

No’on akina’tan tikiwk’in i sisi,

i mach sisi t’ok tikiwk’in,

i machjin nab t’ok pad’,

buchjo’ akichini tik kak’o.
(xny )fps3)

Uts’ibi: Manolo Bernabé

¢Kuad’jini oyoche tan pa’ i
mach uyich’a?
(£o,0q)

Uts’ibi: Encarna

Akitse’tan ajut,

mach’an kiti’,

akikinintan ej, ak’uxo’on,

abuk’o’on i mach ak’ajti’i.

(fom)

Uts’ibi: Nicolas Eusebio
Ajsuti’t’an: Salomeé
Martinez de la Rosa

*En http://adivinanzas.blogdiario.
com/1162628760/#c112, consulta realizada el
26 de agosto de 2010, a las 13:25 hrs.

Ni ixim uyuk’nan*

Uyile’jo” ke jink’in ubinildn ni ixim o uwaliktinte, upixdn ixim uyuk’ndn:
“uu uu uu”, i usits’e’uba uchinén kakird balau, uchinén kdda ututs’e
uyum o mach. | t’ok yuk’e uyile’:

“;Kék’a mach utd kiyum?, mach utd uchinendn, mach uts’onibdn,
ya’andon kama’ si’kaba, binila i ni temekate; uxé uyisenon tikab, uxé
ut’uno’on ikixé ti kuxti tan it’obni.

”Ke ni machit tubd utsepe’ i p’oi’kab tubd up’oe’ sep tikjo’, uu uu uu”.
Jinuk’a ni binila ucheno’ p’is i ukinyilojo’ ti uk’e uyile’jo’

“Ubadabasi te’ ixim, ya’kixé kit’une’ett’oko’ k’a mach ujits’e’et k’in,
k’a ajniket tan it’opni; k’'inaket, tsemaket i tikiket, i ka’an jini uchimo.

"Mani’dn k’in k’ejnaket, axé ti xipo jinba na’kabda, ubadaba
no’dndoko’ binilada uts akixe ti ajtit’oko’, akixé ti k’alin k’ejnant’oko’,
kixé kitulesant’oko’ na kab oyum mani yolet mach ujul uchinenet,
uk’uxe’et i uyiktet”. = ) ]

_ v *Clemente Jlmenez Tirso.
\ '?, r\R atos nahuas, México CONACULTA,
on General de Culturas Populares, '
> 7 p iIs. (Coleccmn Lenguos de

Kitsike’ i kits’ibin tikt’an. Tinxiné yokot’an



Ka’danda ni ixim uchén utsikbilan i utik’e’ uk’e i kachichbak’in
usits’e’'uba uchinén tuntajo’.

Taj tsik uchini uyum, ukininti k’'elén ch’ajaljin, ajta utik’i uchén
ak’otne, ka’dnda utik’i utse’tén ni binilajo’, i utik’i uchén k’ay “ule ule

ule” i unikinuba, “iiii iii iii”, i uyidén binilajo”:

Bada axé achinénla, yo’te jini kiyum, yo’ tisén umachit i ugarabatu;
uxé uchunjits’e’etla, i uxe uboke’etla.

Jinuk’a ni binila utik’i uchén uk’ejo’ i uyile’jo’

—Mani’an kache’da, ya’kixé ti chimola, peru ya’kisujti kichinen
kibala, ya’chich usujti u ch’ijesandn ukayeja’, ya’kixet’oko’ tamad ukab
ajchimejo’, ya’kixet’oko’ ti wawa’né, peru ya’ kisujtit’oko’ ti cha’num.

| jinuk’a ni binilajo’ uyi’benjo’ utse’né: Mach’dan k’in chimiként’oko’.

Uts’ibjo”: Tirso Clemente Jiménez,
César Augusto Ruiz R.
Ajsuti’t’dn: Salomé Martinez de la Rosa

. “ ) 9/ x“(

Kok’a ni te’elyichu’ ti’ch’ilim*

Ni tik’ijini, ke te’elyichu’ akipekinla, ti'ch’ilim, ti’ ch’ilim ke otromtu
ilik’ijo’.

Kua’kird jini, bajkakird unit’an ke ya’dn, unéba yuwichich.

Ya’an k’in ke unats’ajbilan bajka anet, otrontujo’ba uchén uk’e
nits’i t’ok awotot; ya’chich’dn machka uyile’ ke mach uts, peru
mach che’én, unéba yobd uts’eykibenet kua’ ajni t¥’ nat.

T+ lakom ni te’elyichu’, uyile’o’ ke ni uch’ilmdn ukinintan a jilikni
jab k’a ubu’bén upixdn kristianu.

Ajilikni kin, machka uchimo, upulkdn tama
nojxunk’ak. Upixdn ajpulkdnjo’, k’a t’ tsitsba,
mach use’én pul.

Machka ukinintan ajchimile, bajka mu’u
pule, mach uchiné uts, ni te’elyichu’ uxuch’ibén
upixdn i uk’uxbén. Ka’anda chich uchén, jinuk’a
ni te’elyichu’ t¥’ lakom.

Kitsike’ i kits’ibin tikt’an. Tinxiné yokot’an

Machka uchimoba i uyilkdn ke uxé ti pulkdn, uy¥'binte upatdn
ni te’elyichu’ tubd sujpekintik i ajnik nat. Ni te’elyichu’ sep usujti i
uxuch’ibén upixdn.

Mach’dn otrontu ilik’i kama’ te’elyichu’; unéchich ujuntuma, ti’ch’ilim,
k’'a uk’uxbén upixdn kristianujo’.

Jinda uts’eykdn noxibilbajo’ jink’in uchén ono’ts’qjijo’.

Jindaba toj uchininte k’a, ni kik’inla, achinén i autsil irdn ni
te’elyichuba, kine’ unats’ajbildn bajka anet, ba uyidenet kua’ ajni o uxé
ti ajti.

Jink’in uxé unats’inet, uchén awit nits’t bajka
anet, unumé bajka’dn awotot o ututs’e bajka
mach mu’ apijndn; jal o sep axé uyubin unp’e
noj tsuk numsajt’an o uxé ti chimo kachikaba
anats’il ch’oj its’injo’.

Ni te’elyichu’ untu
ilik’i k’én uk’ajalin.

Uts’ib: Benito Peralta G.
Ajsuti’t’dn: Salomé Martinez de la Rosa

Kitsike’ i kits’ibin tikt’an. Tinxind yokot’an

Ni nichte’ i nixts’'unu’™

Nichte’, pitsil yoko ixik noj uik’i’ jutjo’, uolowi untu yoko ajlo’
uk’aba’ Ajsipnumé. Jindaba unejo’ ni tribuj ke machyo
uchinenubajo’ i, junuk’a, muku uchinenubajo’.

Ti sipikndn, jink’in ni K’in utik’e’
pulé pinte’kab kama’

kua’chika jini ke mach uch’t k’ak,
cha’tuma nobiojo’ uwoye’ubajo’ tan ch’okte’e,
nits’i t’ok ajk’ayil pa’ i ajalas, ke uyik’e’
uchiktaya tama yiyix ik’'uyndn.

Cha’tuma ajchuk’d’jo’ uch’e’ use’
chinenubajo’ cha’p’e minutujo’, si machba uxé
up’ixtesbén uk’ajalin ajtribujo’ tubd Nichte’.

Untd ulot jinda, utsuk lot, i ixk’uxk’ajalin,
upojlibi unp’e k’in uch’ujom ixchuk’a’ i seb
uts’ekbi ajnoja tribu. | Ixnichte’ mach unini’
chini Ajsipnumé.

Ixuji, ke uwina’tibi ukisna’tile ajyoko ajlo’ olowi, uyidi
unp’e ak’ib:

*José Repollés. Las mejores leyendas mitoldgicas. Cuarta edicién, Espafa, Editorial Optima,
2002, p. 385.



—tbi kichini Ixnichte, ke ch’ajch’aj ya’dn ti uknan,
yo uyik’e’o’ ti lotojan t’ok untu yoko ch’okajlo’ tribu.
Desesperau uk’atibi ajnoja Ixtupd ke upa’sibén ukuxlib,
ke kua’chika uchedén, k’a ujapin jinba lotojanjini
bak’itiba. Ixtupd uyubi lo ke uk’ati ni Ixnichte> mach
uyik’i ti chimo, peru uyik’i ti sujti ka’an unp’e nichte’. @
Jinda xupibd uts’ekbdn kilot noj ik’. N,

—tdendn, Uji, ;ko’dnba nichte’ akole’sinti ni kiolowi? @
—iAy, kilot, jini mach kuwi y mach yuwi tiki noj ik’!
—iTupd, Tupd! —uchi k’'inba Ajsipnumé—. Kuwi ke
tan unk’e uyop Ixnichte’ akixé kiwina’tan ujits’ikndn

uts’u’ti’. Kuwi ke ya’kixé kipojlén. iTiklenon kinu’tdan,
ané ke apete achen tre’e!

| ube’ta Ajsipnumé, katida junbixi uk’ajalin bajka
uchini Uji, utik’i ts’uts’an, ts’uts’an, take ko’li kama’
untu ch’ojmut i k’elén bonkiba, ke sep bixi ti wile.
Unéba untu ajts’'unu’.

De jinba k’in, ni tenten nobio, pitsi uk’exuba, numi
k’injo’ t¥’ yoba usdkin i sep upikti’ ni yopnichte’ usakin
unk’e, se’ unk’e.

Peru, uyile’ ni yokoyiniko’ tubd tribujo’, machto
upojlejo’.

Ajsuti’t’an: Salomé Martinez de la Rosa

Cherajbuk’a tuba chimen bijch’ok*

{ Ajts’aji: Jink’in uk’ote uk’ini ajchiméjo’ ajyebe uk’ajti’in
ufa’limiarjo’ t’ok ni k’'ux ke uyolijo’ba. Jimba k’in jini k'oti

i ya’iba:
Ixjuana: Numén, numén ané ti chumti.

Ixmali’: Juana, jachén tre’e tiket atiklenon? K’'a kixé kichen, ni
k’ux ta chimen bijch’ok.

Ixjuana: Che’, mach ujiliknén i kixé ta’” wotot

- *Sandra Guadalupe Ac Chi.
Cantos y cuentos en maya,
Meéxico, SEP, 2002, p. 64.

Ixmali’:
Ajts’aji:

Ixmali’:

Ajts’aji:

Ixchona:

Ixpet:

Ajts’aji:

Una’ Ixchona: Mach xiket ach’e’ kua’ ta ni pech’te’.

Ixchona:

Ajts’aji:

Utik’e’ patanjo’ t’ok ni Pimiljun tuba ajt’ibila

Bixdkichen, kipitinet ti kotot.
Unumsijo’ upete k’in ajnik ucheno’ ni k’ux.

Se’chenaba, Juana, kola kik’e’la pan pechte’
upete ni k’'ux ka kichila.

Ixchona, ka ochi ti ankire tan uyotot, uchini loke ya’an
pan pech’te’ i ti tamad uk’ajalin ujok’e’ Ixpet.

iPet!, iPet!, iPet! La’ix chinén upete luke ya’dn
pan pech’te’.

Chona, che’tra ya’dan k’en kua’chichka pan ni pech’te’dq,
ya’dn ja’ds, ajpapaya’, sancha, chabilch’um, akum, ts’in i
malanka; ya’dn tiki k’en bono’ cht’.

Mu’to ts’aykunjo luke uchinijo’ba jink’in k’oti una’
Ixchona i uyilbijo’:

K’a najtiki pixan kits’inla uxé uk’uxe’jo’ i kisikunla
chimenjo’. Ajta ke xudpik ni ch’ujt’an uxé ti pukinte k’ajin
tubd anéla tiki.

Jink’in xdpi ni ch’ujt’an a pukbinti ni k’uxo’ ni bijch’ok
i bixijo’ tuyotot tubd uk’uxe’jo’.

Ajsuti’t’an: Isaias Herndndez Isidro JK

Ni ixim*

Uweéte ni choj tan tamad uk’ints’eldn yopte’jo’
upasé pinte’ uch’ije pete jin ut’ibildn,

uyile’ ke utani ajkastrant’anjo’

ixpitsile ba ixyokot’anjo’ ba pik’om.

Bajka ujibe’ uyopo t’ok mumuytse’nejo’

ba sep unutse’uba t’ok sop’el ik,

uyik’e’ ti chininte untuch’ ixim bajka ni be’ixim
kama’ unts’it puy ke utink’uxe’ ejo’.

Ute’e, tamd uyopo uch’ome kakirabalau,
uchininte ke ajxuch uchijmiki
bajka usimpiybi uk’ib noj k’ints’elan tak”in.

Uchininte kama’ unxé noj puts’el k’ib
ke ubixé ta yaba kab
kamd umop’kdn unxot’ oroj.

Uts’ib: José Santos Chocano -

Ajsuti’t’an: Salomé Martinez de la Rosa

*Valentin Zamora y Maria Esther Valdés. Cielo, tierra y mar.
Libro de lectura 6, México, Ediciones Pedagdgicas,
1986, p. 86.

Awik’e’™ i,
Pete winik ke usakinetba uxé uk’atibenet kua’chikajini: |
ajtak’inle ke mani’yokud’, a utsil ts’qji; ajsintak’inlé,

a tak’in; ajtentembile, unp’e yajin; ajsinmuk’, unp’e

sijom; qjsikon, unp’e tiklaya t’ok k’ajalin. Pete winik ke
usakinetba uxé uk’atibenet kua’chikajini.

il ané ke mach apiti kua’ba!l, ji ané ke ach’e’ ak’ajalin!:
“iIKua’jak’exjin!” iMach kuxulet uts! Ni ley ke ya’mukd
kache’tida upukinte uy¥’binte untd se uné untd se uné
untu, lo ke ukintan untd tubd ukinintdnjo’, taj yiki taj yiki:
- jawik’e’! jAné uch’e’ awik’e’!

10

v /
‘,\,

4
Jiyp’e orqj ukinintdn ni k’in, anéba awik’e’, mach uche ‘

se’ tse’ne, uch’e’chich tiki unp’e mop’om t'ok k’ib, uch’e’

tiki unp’e t’an tubad utsil ti’...
Toj akidenetla ke uts awik’e’la ke ibintiketla.

Uts’ib: Amado Nervo
Ajsuti’t’dn: Salomé Martinez de la Rosa

*Valentin Zamora y Maria Esther Valdés. Cielo, tierra y mar. Libro de
lectura 6, México, Ediciones Pedagdgicas, 1986, p. 172.

f% Naj olowijo’™

Tajka’ajo’ pan binila

untud noxi’ixchok i untd noxi’ajlo’.
Uk’uxe’ ardnxax jo’, uk’exe’ ts’u’ti’jo’
kama’” yulumja’ uk’exe’” uyomjo’.

Tajka’ajo’ ti'nab

untd noxi’ixchok i untd noxi’ajlo’.
Uk’uxe’ limon, uk’exe’ ts’u’ti’jo’
kama’ bukla uk’exe’ uyomjo’.

Tajka’ajo’ yabd kab

untu noxi’ixchok i untd noxi’ajlo’.

Mach uyilijo’kua’, mach uchejo’ ts’u’tV,
uk’exe’jo’ ch’ijkab t’ok ch’ijkab.

Uts’ib: Octavio Paz
Ajsuti’t’an: Salomé Martinez de la Rosa

Utik’e’ patanjo’ t’ok ni Pimiljun tuba ajt’ibila

*Humberto Cueva Garcia y Rogelio Reyes Reyes. Espanol 3.
Libro y cuaderno de actividades. 3er. Grado. Secundaria, México,
Ediciones Larousse, 1998, p. 109.

Tan tama nichte’ akichinenet

Ané tan tamad nichte’jo’,
uti’kiba kisipi’ik’,

ulowi ki bojte’ilnichte’,
uch’ujom kipixdn.

Ané tan tamad nichte’jo’,

ulowi kikuxlib,

una’taya kipixdn,

ke usukun kichijijo” t’ok ch’ajaljin.

Jinuk’a, kada isapdn akolinet,

ko kichinenet i kobalet tan kikuxlib,
k’achich ané tan tama nichte’jo’, ni pitsilé
ke utisbén uch’ajinlé kibojte’ilnichte’.

Uts’ib: Salomé Martinez de la Rosa

Kitsike’i kits’ibin tikt’ar!.,Ti

R
™~
Ajtsej i ajxuch’jo’™ = W
Ajxuch’jo’ ochijo’ tamad uxunpiyo’ tamd unp’e otot, peru use’ V } \\
pojlijo’ untd ajtsej, jinuk’a uch’imijo’ i seb abixijo’ k’a mach xik ti I
p’ixo’ uyum ni otot. *v
Jink’in ni ajxuch’ uyili ke uxé uchimseno’ ni qjtsej, jinda uk’atibi:
—iCh’imbendnla yajin! —che’ uyidijo’—. K’gjti’inla ke k’ini
uk’alénjo’ ni winikjo’, akip’ixtesdn jink’in ujunch’ikndn k’a bixik ti / 1"
patdanjo’.
—iJinuk’a uch’e’ kichimsenet! —uyili unujdintd ni ajxuch’jo’—.
Jink’in ané ap’ixtesanjo’ no’ént’oko’” mach awiktént’oko’ ti xuch’. % &

'
)

'e--\-\._-

Mach’an kua’ ke ujak’esbén ujin ajminiblejo’, ke jinchich
uk’inbita machkatak winiko” ke uts upojlénubajo’.

Uts’ib: Esopo
Ajsuti’t’an: Salomé Martinez de la Rosa

Utik’e’ patanjo’ t’ok ni Pimiljun tuba ajt’ibila

*Eliana Pérez y otros. Kuko.

Ejercicios de lectura para primaria.
Recopilacion de textos infantiles, -
Meéxico, Editores Mexicanos
Unidos, 2009 p. 7. S ( {

n este Libro de lecturos se ama ni lelljun tuba tsikjo’
presentan textos de diferentes av’kinti xibijtak ni testu ke jin
autores y pueblos, los upatan ajcherajpilmiljunjo’
cuales permiten desarrollar I kajo’, patan ke uyik’e’ t
% |a habilidad de la lectura en voz ch’ije ni tsik t’ok noj t'an t muk’,
s alta y la identificacion de algunos jinchich tiki uchininte ch’ok k't
«w elementos basicos que dan sentido mbitajo’ ke uyik’e’ k'ajalin tubd utik
#3 0 nuestra lengua escrita. También ts’ib, che’chich ach’imki ni testu ke
= se consideraron textos recreativos up’ixtesan k’ajalin K'a uch’e’ uk’ajalin
que permitirdn poner en juego la ni ajtsikjun.
imaginacion del lector.

Ni patanda ayakinti, K'ajti’kinti
Fueron seleccionados pensando kua’ukinintan i loke ukinintdn tama
en los contenidos y actividades Pimiljun tubd ajt’ibila i K’ajti’kak biye
» contempladas en el Libro del adulto oyolkdn ni ts’ibi’ t'an.
& yenlaimportancia que debe tener
£ la palabra escrita.

